
Abstract. This article discusses the reforms carried out in the Republic of Uzbekistan to ensure gender equality,
their legal foundations, and practical outcomes. It analyzes the content of gender policy based on the Law “On
Guarantees of Equal Rights and Opportunities for Women and Men,” the Law “On Protection of Women from
Harassment and Violence,” and the Family Code. The paper examines measures taken to create equal opportunities
for women and men in political, economic, and social spheres, as well as the integration of the gender approach
into public administration. Issues such as increasing women’s political participation, expanding their
representation in leadership positions, ensuring equality in family relations, and reducing gender stereotypes are
scientifically and practically substantiated. In conclusion, it is emphasized that gender equality in Uzbekistan is
viewed not only as a legal but also as a moral and ethical value, serving as an essential factor in the country’s
sustainable development and the realization of the “New Uzbekistan” concept.

Annotatsiya. Mazkur maqolada O‘zbekiston Respublikasida gender tengligini ta’minlash yo‘lida amalga
oshirilayotgan islohotlar, ularning huqugqiy asoslari va amaliy natijalari yoritilgan. Maqolada “Xotin-qizlar va
erkaklar uchun teng huquq hamda imkoniyatlar kafolatlari to‘g'risida”gi Qonun, “Ayollarni tazyiq va
zo‘ravonlikdan himoya qilish to‘g‘risida”gi Qonun hamda Oila kodeksi normalari asosida gender siyosatining
mazmuni tahlil gilinadi. Shuningdek, maqolada siyosiy, iqtisodiy, ijtimoiy sohalarda ayollar va erkaklar uchun teng
imkoniyatlarni yaratish, davlat boshqaruvi tizimida gender yondashuvni tatbiq etish bo‘yicha gabul gilinayotgan
chora-tadbirlar tahlil etilgan. Ayollarning siyosiy faolligini oshirish, rahbarlik lavozimlarida ularning ulushini
ko‘paytirish, oilaviy munosabatlarda tenglikni ta’'minlash, gender stereotiplarni kamaytirish kabi masalalar ilmiy-
nazariy va amaliy jihatdan asoslab berilgan. Xulosa o‘rnida, gender tengligi mamlakatda nafagat huqugqiy, balki
ma’'naviy-axloqiy qadriyat sifatida qaralib, jamiyatning barqaror rivojlanishi va “Yangi O‘zbekiston” g‘oyalarini
ro‘yobga chiqarishda muhim omil ekani ta’kidlanadi.

Kalit so‘zlar: gender tengligi, xotin-qgizlar huqugqlari, teng imkoniyatlar, davlat siyosati, Oila kodeksi, BMT
magqsadlari, Yangi O‘zbekiston.

Gender tenglikni ta’'minlash masalasi dunyo bo‘ylab muhim ahamiyatga ega. BMT
tomonidan gabul qilingan hujjatlarda, xususan, 2015-yil qabul qilingan 70-sonli rezolyutsiyada
bu o'z ifodasini topgan. BMT Global kun tartibining Barqaror rivojlanish maqgsadlarini izchil
amalga oshirish bo‘yicha tizimli ishlarni tashkil etish maqsadida mamlakatimizda
“O‘zbekistonning 2030-yilgacha bo‘lgan davrda barqaror rivojlanish sohasidagi milliy maqgsad
va vazifalari” gabul qilingan. O‘“zbekistonning 2030-yilgacha bo‘lgan davrda barqaror
rivojlanish sohasidagi 5-maqsad - “Gender tenglikni ta’'minlash va barcha xotin-qizlarning
huquq va imkoniyatlarini kengaytirish”dir. Bu esa, oz navbatida, iqtisodiy, ijtimoiy, huquqiy va
boshqa choralarni qamrab oladi. Ushbu vazifalarni bajarish uchun barcha davlat organlari va
tashkilotlari, muassasalari, shuningdek, davlat ahamiyatidagi jamoat tashkilotlari mas’ul.

2030-yilgacha bo‘lgan davrda barqaror rivojlanish sohasidagi milliy maqgsad va
vazifalarni amalga oshirish bo‘yicha Muvofiqlashtiruvchi kengash tashkil etildi. Ushbu
yo‘nalishda amalga oshirilayotgan islohotlar natijasida milliy qonunchiligimizda ham
o‘zgarishlar ro‘y berdi. Xususan, “Xotin-qizlar va erkaklar uchun teng huquq hamda
imkoniyatlar kafolatlari to‘g'risida”gi qonun qabul qilindi.[1] Qonun bilan ilk bor milliy
gonunchiligimizda “gender” tushunchasiga ta’rif berildi. Unga ko‘ra, gender - xotin-qizlar va
erkaklar o‘rtasidagi munosabatlarning jamiyat hayoti va faoliyatining barcha sohalarida, shu
jumladan, siyosat, iqtisodiyot, huquq, mafkura va madaniyat, ta’lim, ilm-fan sohalarida
namoyon bo‘ladigan ijtimoiy jihat[2] hisoblanadi.

“Gender” tushunchasining lug‘aviy ma’nosi lotincha “genus”, ya'ni “jins” ma’nosini
anglatadi.[3] Agarda, biologik jins insonlarni ayol va erkaklarga ajratadigan bo‘lsa, gender - bu
ayol va erkaklarning jamiyatdagi o‘rnini ajratishga qaratilgan. Jamiyatda ayol va erkaklarning
0‘z o‘rnini topishi va belgilashi uchun davlat ularga bir xil sharoit va imkoniyat yaratib berishi
gender tenglikni ta'minlashda asos bo‘lib xizmat qiladi.

Qonunning 4-moddasiga muvofiq, xotin-qizlar va erkaklarga teng huquq hamda
imkoniyatlar kafolatlarini ta’'minlashning asosiy prinsiplariga qonuniylik, demokratizm, teng
huquqlilik, jins bo‘yicha kamsitishga yo‘l qo‘ymaslik, ochiqlik va shaffoflik kiradi. Bu prinsiplar
davlat siyosatining barcha yo‘nalishlarida gender tenglikni ta’'minlash, jamiyatda adolatli
mubhitni shakllantirish hamda har bir fuqaroning huquq va erkinliklarini kafolatlashga xizmat
giladi. Masalan, demokratizm prinsipi erkak va ayollarning siyosiy, ijtimoiy, iqtisodiy hayotda
teng ishtirok etish huquqini, ochiqlik va shaffoflik prinsipi esa bu jarayonlarda oshkoralikni
ta’'minlaydi.

Gender-huquqiy ekspertizani o‘tkazish vakolatlari barcha davlat organlari va boshqa
tashkilotlarga yuklatilgan. Har bir idora o'z faoliyati yo‘nalishidan kelib chiqib, normativ-
huquqiy hujjatlar va ularning loyihalarini tahlil giladi hamda gender-huquqiy ekspertiza
xulosasini tayyorlaydi. Bu jarayon orqali hujjatlarni qabul qilish oqibatlari baholanadi, ularning
go‘llanilishi jarayonida yuzaga kelishi mumkin bo‘lgan kamsitish xususiyatiga ega xavflar
aniqlanadi va ularni bartaraf etishga yo‘naltirilgan tavsiyalar ishlab chiqiladi. Shu tariqa,
gonunlar ishlab chigishdan tortib ularni amaliyotga joriy etishgacha bo‘lgan bosqichlarda
gender tenglik prinsiplari doimo nazarda tutiladi.

Mazkur qonunning yana bir muhim jihati shundaki, unda gender statistikasi yuritish
tartibi ham belgilangan. Davlat statistika organlari jamiyat hayotining barcha sohalarida xotin-
qgizlar va erkaklarning ahvolini aks ettiradigan statistik axborotni yig‘ish, unga ishlov berish,

saglash, tahlil qilish va e’lon qilish bilan shug‘ullanadi. Bunday ma’lumotlar asosida
mamlakatda gender tengligiga oid muammolarni chuqur o‘rganish, mavjud tafovutlarni
aniqlash va ularni bartaraf etish chora-tadbirlarini ishlab chiqgish imkoniyati paydo bo‘ladi. Bu
esa davlat siyosatini yanada maqgsadli va samarali amalga oshirishga xizmat qiladi.

Qonun shuningdek, xotin-qizlar va erkaklar uchun teng huquq hamda imkoniyatlarni
ta’'minlash sohasidagi davlat siyosatining asosiy yo‘nalishlarini, bu yo‘nalishdagi boshqaruv
mexanizmlarini ham belgilab bergan. Ushbu yo‘nalishda muvofiglashtiruvchi organ sifatida
O‘zbekiston Respublikasi gender tengligini ta’'minlash masalalari bo‘yicha komissiya faoliyat
yuritadi. Mazkur komissiyaning asosiy vazifasi - xotin-qizlar va erkaklar uchun teng huquq
hamda imkoniyatlarni ta’minlash sohasida yagona davlat siyosatini amalga oshirish, milliy
harakatlar rejalarini ishlab chiqish va amalga oshirishda ishtirok etish, hamda bu boradagi
xalqaro standartlarga rioya etilishini ta’'minlashdir. Komissiya har yili Oliy Majlisga amalga
oshirilgan ishlar yuzasidan hisobot taqdim etadi. Bu tizim davlat boshqaruvi organlari
faoliyatida shaffoflik va javobgarlikni oshiradi. Qonunda insonlarning siyosiy, ijtimoiy va
igtisodiy huquqlarini ta’'minlashda gender tenglikni sagqlashga oid normalar ham belgilangan.
Masalan, davlat xizmati sohasida xotin-qizlar va erkaklar uchun teng imkoniyatlar yaratish,
lavozimlar bo‘yicha kadrlar zaxirasini shakllantirishda jinsiy tenglikni ta’minlash, zarur
hollarda vaqtinchalik maxsus choralar qo‘llashga ruxsat berilishi nazarda tutilgan. Bunday
choralar, masalan, rahbarlik lavozimlariga ayollar ulushini oshirish, ularning boshqaruvdagi
ishtirokini kengaytirish kabi maqgsadlarda qo‘llanilishi mumkin.

Siyosiy sohada esa xotin-qizlarning faol ishtirokini kengaytirish uchun muhim chora-
tadbirlar ko‘zda tutilgan. Saylov kodeksining 70 va 91-moddalariga muvofiq, siyosiy partiyalar
tomonidan Oliy Majlis Qonunchilik palatasi va mahalliy Kengashlarga ko‘rsatiladigan
nomzodlarning kamida o‘ttiz foizi ayollardan iborat bo‘lishi shart. Bu norma xotin-qizlar va
erkaklarga teng huquq va imkoniyatlarni ta’'minlash prinsiplariga to‘liq mos keladi hamda
ularning siyosiy faolligini oshirishga xizmat qiladi. Shu tariqa, ayollar ham siyosiy garorlar
qabul qilish jarayonlarida erkaklar bilan teng ishtirok etish imkoniyatiga ega bo‘ladilar.
Iqtisodiy sohada ham qonun xotin-qizlar va erkaklar uchun teng sharoitlarni ta’'minlashni
belgilaydi. Davlat organlari va tashkilotlar rahbarlari jamiyatning iqtisodiy resurslaridan teng
foydalanish imkonini yaratishlari shart. Davlat esa oz navbatida tadbirkorlik faoliyatini
rivojlantirishda, moliyaviy yordam va kreditlar ajratishda erkaklar va ayollar o‘rtasida teng
imkoniyatlarni kafolatlaydi. Bu iqtisodiy barqarorlik va ijtimoiy adolatni ta’'minlashda muhim
omil hisoblanadi. Shu bilan birga, gonunda ayrim holatlar jinsiy kamsitish sifatida qaralmasligi
ham alohida qayd etilgan. Masalan, bola tug‘ish, ona suti bilan oziglantirish, muddatli harbiy
xizmatga chagqirish, gender siyosatini amalga oshirishda vaqtinchalik maxsus choralar ko‘rish,
xotin-qizlar va erkaklarning mehnatini muhofaza qilishda reproduktiv salomatlikni saqlash
kabi holatlar kamsitish hisoblanmaydi. Chunki bu holatlar biologik, ijtimoiy va huquqiy
jihatdan asoslangan farqlardir. Shunday qilib, O‘zbekiston Respublikasining xalqaro huquqiy
majburiyatlari milliy qonunchilik tizimining muhim tarkibiy qismiga aylangan. Xususan, ayollar
va erkaklarning teng huquq hamda imkoniyatlarini ta’'minlash borasidagi xalgaro me’yorlar
mamlakatimiz qonunchiligida mustahkam huqugqiy asos sifatida o‘z ifodasini topgan. “Xotin-
gizlar va erkaklar uchun teng huquq hamda imkoniyatlar kafolatlari to‘grisida”gi Qonun
xalgaro huquqgning ilg‘or tamoyillariga tayanadi. Shu bilan birga, Ozbekiston Respublikasi
Konstitutsiyasining 58-moddasida “Xotin-qizlar va erkaklar teng huqugqlidirlar’[5] degan

norma mustahkamlab qo‘yilgani ham ushbu sohada davlat siyosatining poydevorini tashkil
etadi. Bu qonuniy asoslar mamlakatda gender siyosatini amalda tatbiq etish uchun mustahkam
zamin yaratdi. Bugungi kunda xotin-qizlarning ijtimoiy-siyosiy faolligini oshirish, ularni
rahbarlik lavozimlariga tayyorlash, tadbirkorlik faoliyatiga jalb etish bo‘yicha keng ko‘lamli
islohotlar amalga oshirilmoqda. Misol uchun, har bir viloyat, tuman va shahar hokimliklarida
xotin-qizlar masalalari bo‘yicha maslahatchi lavozimi joriy etilgan. Shuningdek, “Ayollar
daftari”, “Yoshlar daftari” kabi tizimlar orqali ayollarning ijtimoiy muammolarini hal etish,
ularni moddiy va ma’naviy jihatdan qo‘llab-quvvatlashga alohida e’tibor qaratilmoqda.

Bundan tashqari, ayollarni zo‘ravonlikdan himoya qilish masalasi ham gender
siyosatining ajralmas qismi sifatida ko‘rilmoqda. 2019-yilda qabul gilingan “Ayollarni tazyiq va
zo‘ravonlikdan himoya qilish to‘g‘risida”gi Qonun jamiyatda ayollarning sha’ni, gadr-qimmatini
himoya qilishga qaratilgan eng muhim hujjatlardan biridir. Bu qonun orqali ayollar nafaqat
jismoniy, balki ruhiy va iqtisodiy tazyiqlardan ham himoya qilinmoqda. Shu bilan birga, qonun
fugarolarning, ayniqgsa, erkaklarning gender masalalariga nisbatan ongli munosabatini
shakllantirishga xizmat gilmoqda.

Xalgaro maydonda ham O‘zbekiston gender tengligi sohasida faol ishtirok etmoqda.
Mamlakatimiz BMTning “Ayollar kamsitilishining barcha shakllarini bartaraf etish to‘g'risida”gi
konvensiyasi (CEDAW), “Inson huquqglari umumjahon deklaratsiyasi” hamda “Fuqgarolik va
siyosiy huquqlar to‘g'risidagi xalqaro pakt” kabi hujjatlarni ratifikatsiya qilgan. Bu esa
O‘zbekistonning gender siyosati nafagat milliy, balki global darajada ham tan olinganini
ko‘rsatadi.

Ayni paytda, O‘zbekistonda ayollarning davlat boshqaruvidagi ulushi sezilarli darajada
ortib bormoqda. Parlamentdagi deputatlarning qariyb 32 foizini ayollar tashkil etmoqda[4], bu
esa Markaziy Osiyoda eng yuqori ko‘rsatkichlardan biridir. Shuningdek, ayollar sud tizimida,
huquqni muhofaza qiluvchi organlarda, ilm-fan va ta’lim sohasida ham faoliyat yuritmoqda. Bu
holat davlatning gender siyosatini amalda muvaffaqiyatli amalga oshirayotganidan dalolat
beradi.

Shunga gqaramay, gender tengligi masalasida hali bajarilishi lozim bo‘lgan vazifalar ham
mavjud. Ayrim joylarda ayollarning iqtisodiy mustaqilligini ta’'minlash, ularni kasb-hunarga
o‘qitish, bandlikni oshirish bo‘yicha ishlarni yanada kuchaytirish zarur. Eng muhimi, jamiyatda
gender stereotiplarini bartaraf etish, ya'ni ayolni faqatgina uy va oilaga bog‘lab qo‘yuvchi
qarashlardan voz kechish muhimdir. Ayol va erkakning jamiyatdagi o‘rni bir-birini to‘ldiruvchi,
teng hamkorlik asosida shakllanishi lozim.

Shunday ekan, gender tengligi — bu faqat huquqiy yoki siyosiy masala emas, balki
ma’naviy-axloqiy qadriyatdir. Agar jamiyatda adolat, teng imkoniyat va o‘zaro hurmat
tamoyillari ustuvor bo‘lsa, bu mamlakatning barqaror rivojlanishiga, oilalarning
mustahkamligiga va fugarolarning baxtiyor hayot kechirishiga xizmat qiladi.

Demak, O‘zbekistonda gender tengligini ta’'minlash borasidagi sa’y-harakatlar izchil
davom etmoqda. Bu jarayonning markazida inson qadri, ayol sha’ni, erkak mas’uliyati va o‘zaro
hurmat tamoyillari turadi. Bunday yondashuv esa jamiyatning har tomonlama yuksalishiga,
“Yangi O‘zbekiston”ning ma’naviy poydevori mustahkamlanishiga xizmat qgiladi.

“Xotin-qizlar va erkaklarga teng huquq hamda imkoniyatlar kafolatlari to‘g'risida”gi
gonunning 10-moddasida xotin-qizlar va erkaklar uchun teng huquq hamda imkoniyatlarni
ta’'minlash sohasidagi davlat boshqaruvi O‘zbekiston Respublikasida tizimli tarzda yo‘lga

go‘yilganligi belgilangan. Ushbu jarayonni muvofiglashtirish va nazorat qilishda bir nechta
asosiy davlat institutlari faoliyat yuritadi. Avvalo, bu boradagi umumiy siyosatni ishlab chigish
va amalga oshirish uchun O‘zbekiston Respublikasi Vazirlar Mahkamasi mas’uldir. Vazirlar
Mahkamasi gender siyosatining ustuvor yo‘nalishlarini belgilab beradi, tegishli qarorlar va
davlat dasturlarini tasdiqlaydi hamda ularning bajarilishini nazorat qiladi[2].

Shuningdek, Xotin-qizlarning jamiyatdagi rolini oshirish, gender tenglik va oila
masalalari bo‘yicha Respublika komissiyasi mamlakat miqyosida gender tengligini
ta’'minlashning muhim mexanizmi hisoblanadi. Mazkur komissiya davlat organlari, fuqarolik
jamiyati institutlari va xalgaro tashkilotlar bilan hamkorlikda faoliyat yuritib, ayollarni
ijtimoiy-siyosiy hayotga jalb etish, ularning huquqlarini himoya qilish, shuningdek, gender
stereotiplarini kamaytirishga qaratilgan amaliy chora-tadbirlarni ishlab chiqadi. Komissiya
nafaqat siyosiy darajadagi tashabbuslarni ilgari suradi, balki joylardagi xotin-qgizlar faoliyatini
muvofiglashtirishda ham muhim o‘rin tutadi. Hududlarda viloyat, tuman va shahar darajasida
xotin-qizlar masalalari bo‘yicha kengashlar va ishchi guruhlar tashkil etilgan bo‘lib, ular
Respublika komissiyasi bilan uzviy hamkorlikda ishlaydi. Bundan tashqari, gender tengligi
sohasidagi davlat boshqaruvining yana bir muhim bo‘gini — davlat organlarining o‘z
vakolatlari doirasidagi faoliyatidir. Har bir vazirlik, idora yoki muassasa o'z sohasida ayollar va
erkaklar uchun teng sharoit yaratish, kamsitish holatlarining oldini olish, ish joylarida teng
imkoniyatlar tizimini joriy etish bo‘yicha ichki siyosat yuritadi. Masalan, Ta’lim, Bandlik,
Sog'ligni saqlash, Ichki ishlar, Adliya vazirliklari o‘z yo‘nalishlari bo‘yicha gender tengligi
masalalariga alohida e’tibor qaratmoqda. Shu tarzda, O‘zbekistonda gender tengligini
ta’'minlashda davlat siyosati markazdan joylarga qadar izchil tizim asosida tashkil etilgan. Har
bir bo‘g'inning maqgsadi — erkaklar va ayollar uchun teng huquq va imkoniyatlarni amalda
ta’'minlash, jamiyatda adolat, hurmat va o‘zaro ishonch muhitini yaratishdir.

O‘zbekiston Respublikasining Oila va Mehnat kodekslarida ham ayollarning erkaklar
bilan teng huquqli ekanligini ifodalovchi qator qoidalarni ko‘rish mumkin. Xususan,
O‘zbekiston Respublikasi Oila kodeksining 2-moddasida oilaviy munosabatlarni tartibga solish
erkak va ayolning ixtiyoriy ravishda nikohlanib tuzgan ittifoqi, er va xotinning shaxsiy hamda
mulkiy huquqlari tengligi, ichki oilaviy masalalarning o‘zaro kelishuv yo‘li bilan hal qilinishi
ustuvorligi tamoyillari asosida amalga oshirilishi belgilangan. Bundan tashqari, ushbu qonunda
ona va bola manfaatlarini muhofaza qilish ayollarning mehnati va sog‘ligini saqlashga doir
maxsus tadbirlar ko‘rish, mehnatni onalik bilan bog‘lab qo‘shib olib borish uchun ayollarga
sharoit yaratish, onalik va bolalikni huquqiy himoya qilish, moddiy va ma’naviy jihatdan
qo‘llab-quvvatlash yo'li bilan ta’'minlanadi, deb ko‘rsatilgan (Oila kodeksi 4-modda)[6-123-
bet].

Oila kodeksi jamiyatimizda oilaviy munosabatlarni tartibga soluvchi eng muhim
hujjatlardan biridir. Unda xotin-qizlarning oiladagi o‘rni va huqugqlari aniq belgilab qo‘yilgan.
Kodeksga ko‘ra, ayollar nikoh tuzish, oila qurish va oilaviy hayotda erkaklar bilan teng
huqugqlarga egadirlar. Bu degani, ayollar oz fikrini erkin bildirish, oilaviy qarorlar gabul
qilishda ishtirok etish, farzand tarbiyasida teng mas’ul bo‘lish huquqiga ega. Shuningdek, Oila
kodeksi onalik va ota-onalik huquqlarini ham davlat darajasida himoya qiladi. Ya'ni, ona bo‘lgan
ayollar, bolalar tarbiyasi bilan shug‘ullanuvchi ota-onalar huquglari gonun bilan kafolatlanadi.
Bu orqali davlat oilaning mustahkamligi va farzandlarning sog‘lom, barkamol bo‘lib ulg‘ayishini
ta’'minlashga harakat qiladi.

Kodeksda ota-onalarning farzandlari oldidagi burchlari ham aniq yozilgan. Unga ko‘ra,
ota-onalar voyaga yetmagan, mehnat qobiliyatidan mahrum yoki yordamga muhtoj
farzandlarini boqish, ularning ta’lim olishi va tarbiyasiga sharoit yaratishlari shart. Shu bilan
birga, farzandlar ham ota-onalariga hurmat bilan munosabatda bo‘lish, ularni asrab-avaylash,
zarur paytda yordam berishlari lozim.

Umuman olganda, Oila kodeksi va “Xotin-qizlar hamda erkaklarga teng huquq va
imkoniyatlar kafolatlari to‘grisida”gi Qonun O‘zbekiston jamiyatida inson huquglarini
ta’'minlash, oila institutini mustahkamlash va gender tengligini qaror toptirish yo‘lida muhim
o‘rin tutadi. Bu hujjatlar orqali davlat erkak va ayolning huquqiy jihatdan tengligini, ularning
oilaviy va ijtimoiy hayotdagi o‘rni bir xil darajada e’tirof etilishini kafolatlaydi. Ayniqgsa,
ayollarning jamiyatdagi faolligini oshirish, ularning mehnat, ta’lim, siyosat va oilaviy hayotdagi
ishtirokini kengaytirish bo‘yicha huquqiy asoslar yaratilgan. Shuningdek, Oila kodeksi oila
a’'zolari o‘rtasidagi ozaro hurmat, mas’uliyat va mehr-oqgibatni mustahkamlashga xizmat qgiladi.
Unda ota-onalarning farzandlar oldidagi burchlari, farzandlarning esa ota-onalar oldidagi
majburiyatlari aniq belgilangan bo‘lib, bu oila muhitida soglom axlogiy tamoyillarni
shakllantirishga yordam beradi. Kodeks oilaning nafaqat iqtisodiy, balki ma’naviy
barqarorligini ta’'minlashga, bolalarning soglom va barkamol avlod sifatida voyaga yetishiga
asos bo‘ladi.

Gender tengligi borasidagi qonun esa ayollar huqugqlarini himoya qilish bilan birga,
erkaklar uchun ham adolatli va muvozanatli ijtimoiy muhitni yaratadi. Bu orqali jamiyatda
diskriminatsiyaga garshi kurash kuchayadi, teng imkoniyatlar siyosati hayotga tatbiq etiladi.
Shu bilan birga, mazkur qonun xalqaro standartlarga mos ravishda ishlab chiqilgani
O‘zbekistonning inson huquglarini ta’'minlash borasidagi sa'y-harakatlarini yanada
kuchaytiradi.

